
 

 

 

 

 

JOSÉ IGNACIO GÓMEZ PÉREZ, deputado e portavoz provincial do GRUPO 

SOCIALISTA da Deputación de Ourense, en base ó previsto na Lei de Bases Reguladora do 

Réxime Local, ó artigo 91 e 97, entre outros, do R.O.F. e ó Regulamento da Corporación 

presenta unha MOCIÓN DE APOIO ÁS/ÓS TRABALLADORAS/ES DE UNITONO NO 

PARQUE TECNOLÓXICO DE GALICIA que espera sexa incluída na sesión plenaria en 

base á seguinte: 

 

 

EXPOSICIÓN DE MOTIVOS 

 

O comité de empresa de Unitono Ourense ven de denunciar a delicada situación que está a 

atravesar o centro de traballo da empresa Unitono Servicios Externalizados SAU situado no 

Parque Tecnolóxico de Galicia, no termo municipal de San Cibrao das Viñas. 

 

No devandito centro de traballo préstase o servizo de atención ó cliente da empresa Gas Natural 

Fenosa. Debido á política desta empresa nos últimos tempos reduciuse progresivamente a carga 

de traballo do centro de San Cibrao das Viñas, de xeito moi acentuado dende a desaparición de 

Unión Fenosa Comercial. A razón é que todas as chamadas que se xestionaban dende o centro 

ourensán canalízanse agora dende outros centros de traballo instalados en Xerez e Cataluña. 

 

Estas decisións empresariais están a poñer en perigo a continuidade do centro de Unitono no 

Parque Tecnolóxico, e un gran número de postos de traballo na provincia de Ourense. As/os 

traballadoras/es directamente afectadas pola redución paulatina da carga de traballo son 150 

aproximadamente, pero estas políticas de deslocalización afectan a máis familias en toda a 

provincia 

 

Compre lembrarlle a Gas Natural Fenosa que esta empresa leva moitas décadas beneficiándose 

dos recursos naturais de Galicia con instalación de industrias térmicas, hidráulicas e de 

aeroxeración, entre outras. E que non todo é recibir, sen dar nada a cambio.  

 

Diante desta situación compre que os poderes públicos, e de xeito específico as administracións, 

empracen e presionen con todos os recursos políticos, legais e xurídicos ó seu alcance a Gas 

Natural Fenosa para que reverta esta política, tendo en conta que a provincia de Ourense é un 

área deprimida economicamente e que na empresa Gas Natural Fenosa sobreexplota os seus 

recursos naturais. 

 

Ademais hai que ter en conta que a empresa Unitono Servicios Externalizados do sector do 

telemarketing xera un gran número de empregos, especialmente entre as mulleres, que son 

esenciais para o desenvolvemento da economía desta provincia e de moitas familias. 

 

Por todo elo o Grupo Socialista somete a consideración do Pleno a seguinte  

 

 

 

 

 

 

 

 

 



 

 PROPOSTA DE ACORDO: 

 Esixir a Gas Natural Fenosa o mantemento da carga de traballo que tiña Unitono 

Servicios Externalizados no Parque Tecnolóxico de Galicia en San Cibrao das Viñas, 

para garantir a actividade e os postos de traballo no mesmo. 

 Instar á Xunta de Galicia para que empregue todos os métodos ó seu alcance para que 

Gas Natural Fenosa sega a manter esta carga de traballo. 

 Trasladas este acordo á empresa Unitono Servicios Externalizados, o Comité de 

Empresa e os representantes dos traballadores na mesma. 

 

 

En Ourense a 5 de xullo de 2013  

 

 

 

 

Asdo.: Ignacio Gómez Pérez 

 
 

 

 

 

 

 

 

 

 

 

 

 

 

 

-SR.PRESIDENTE DA DEPUTACIÓN PROVINCIAL DE OURENSE 


